
LÖG 
um breyting á almennum hegningarlögum, nr. 19/1940, sbr. lög nr. 101/1976. 

Forseti Ístanns 

gjörir kunnugt: Alþingi hefur fallist á lög þessi og ég staðfest þau með sam- 
Þykki mínu: 

1. gr. 
50. gr., sbr. 5. gr. laga nr. 101/1976, orðist svo: 
Eigi má beita hærri fésekt en 30 milljónum króna, nema heimild sé til þess 

í öðrum lögum. 

2. gr. 
Lög þessi öðlast þegar gildi. 

Gjört í Reykjavík 23. maí 1980. 

Kristján Eldjárn. 

(L. S.) 

Friðjón Þórðarson. 

23. maí 1980. . Nr. 35. 
LOG 

um Heyrnar- og talmeinastöð Íslands. 

Forseti Ístanns 
gjörir kunnugt: Alþingi hefur fallist á lög þessi og ég staðfest þau með sam- 

þykki mínu: 

1. gr. 
Ríkið starfrækir stofnun, sem nefnist Heyrnar- og talmeinastöð Íslands. Stofn= 

unin skal skipuð yfirlækni, sérmenntuðum í heyrnarfræði, í fullu starfi og skal 
hann annast faglega stjórn stofnunarinnar. Honum til aðstoðar skal vera yfir- 
heyrnar- og taluppeldisfræðingur. Aðrir starfsmenn stofnunarinnar skulu vera 
heyrnar- og taluppeldisfræðingar, heyrnarritarar, tæknimenn, hlustarstykkjasmiðir 
ásamt aðstoðarfólki. 

2. gr. 
Ráðherra skipar yfirlækni að fengnum tillögum stöðunefndar samkvæmt lög- 

um nr. 57/1978 um heilbrigðisþjónustu. Ennfremur skipar ráðherra yfirheyrnar- 

og taluppeldisfræðing að fengnum tillögum stjórnar stofnunarinnar. Aðrir starfs- 
menn Skulu ráðnir af stjórn stöðvarinnar. 

3. gr. 
Stofnunin heyrir undir heilbrigðis- og tryggingamálaráðherra, sem skipar henni 

sérstaka stjórn. Skal stjórnin skipuð 7 mönnum til fjögurra ára í senn. Ráðherra 
skipar einn án tilnefningar og skal hann vera formaður. Menntamálaráðuneytið til- 
nefnir einn, Foreldra- og styrktarfélag heyrnardaufra einn, Félagið Heyrnarhjálp 
einn, Talkennarafélag Íslands einn, Félag háls-, nef- og eyrnalækna einn og Heyrn- 

leysingjaskóli Íslands einn. 

4. gr. 
Stofnunin skal annast hvers konar þjónustu við heyrnarskerta, t. d. prófun 

heyrnar og úthlutun heyrnartækja. Stofnunin skal annast sjúkdómsgreiningu mál- 
haltra, bæði barna og fullorðinna. Stofnunin skal halda skrá yfir alla þá landsmenn, 
sem eru heyrnarskertir og/eða málhaltir. Stofnunin skal annast heyrnarmælingar 
á fólki í fyrirbyggjandi tilgangi, t.d. vegna hávaða við vinnu eða notkunar lyfja. 
Skal stofnunin hafa fullt samráð við þá aðila opinbera, sem annast málefni á þess- 
um veltvangi. Stofnunin skal hafa yfirumsjón með þjálfun og endurhæfingu heyrnar- 
skerira og málhaltra, heyrnartækjameðferð og heyrnarrannsóknum, í samráði við 
aðra aðila, sem starfa á þessum vettvangi. 

ð. gr. 
Stofnunin skal annast útvegun á hvers konar hjálpartækjum fyrir heyrnar- 

skerta og málhalta, sem yfirlæknir hennar úrskurðar nauðsynleg. 
Ráðherra setur að fengnum tillögum stjórnar stofnunarinnar reglur um þátt- 

töku ríkisins í kostnaði vegna slíkra tækja í samræmi við hliðstæðar greiðslur 

almannatryggingalaganna. 

6. gr. 
Að fengnum tillögum stjórnar stofnunarinnar er ráðherra heimilt að setja með 

reglugerð gjaldskrá fyrir veitta þjónustu stöðvarinnar og skal sú gjaldskrá vera í 
samræmi við gjöld fyrir aðra veitta sérfræðiþjónustu. 

7. gr. 
Stofnunin skipuleggur ferðir starfsmanna sinna og annarra sérfræðinga til 

aðstoðar heyrnardaufum og málhöltum úti á landi. Skulu slíkar ferðir farnar a. m. k. 
árlega. Stofnunin skal hafa náið samstarf við Háls-, nef- og eyrnadeild Borgar- 
spítalans í Reykjavík, enda sé henni ætluð framtíðarstaðsetning í þegar hönnuðum 
húsakynnum göngudeildar H.N.E. í Borgarspítalanum. 

8. gr. 
Stofnunin hefur í samráði við skólastjóra og kennara Heyrnleysingjaskólans 

sérfræðilega umsjón með heyrnaruppeldis- og læknisfræðilegri meðferð og rann- 

sókn nemenda skólans. 
Sama gildir um sérdeildir heyrnardaufra í almennum skólum og um stofnanir 

og sérdeildir fyrir þroskaheft fólk og um samráð við skólastjóra og kennara þeirra. 

9. gr. 
Heilsugæslustöðvar skulu hafa samráð við stofnunina um alla þjónustu við 

heyrnardaufa og málhalta, sem veitt er á heilsugæslustöðvum.



23. maí 1980. 215 Nr. 35. 

10. gr. 
Ráðherra setur stofnuninni og stjórn hennar starfsreglur. 

11. gr. 
Lög þessi öðlast þegar gildi. Jafnframt falla úr gildi lög nr. 74 16. maí 1978 

með sama heiti. 

Gjört í Reykjavík 28. maí 1980. 

Kristján Eldjárn. 

(L. S.) a 
Svavar Gestsson. 

19. maí 1980. . Nr. 36. 

LOG 

um breyting á lögum um almannatryggingar, nr. 67/1971, 

með síðari breytingum. 

ForseTi ÍSLANDS 
gjörir kunnugt: Alþingi hefur fallist á lög þessi og ég staðfest þau með sam- 

þykki mínu: 

1. gr. 
Á eftir 3. málsgrein 19. gr. laganna komi ný málsgrein, sem verður 4. málsgr. og 

orðast svo: 
Þá er og heimilt að greiða enn frekari uppbót á elli- og örorkulifeyri, svo og 

örorkustyrk vegna rekstrar bifreiðar, sem bótaþega er brýn nauðsyn að hafa vegna 
hreyfihömlunar, ef sýnt er að bótaþegi geti ekki komist af eða rekið bifreið án upp- 
bótarinnar. 

Í stað orðanna „við hækkun lífeyris samkv. 1—-3. málsgr.“ í 4. málsgr., sem 
verður 5. málsgr. sömu lagagreinar, komi: um hækkanir bóta samkv. 1—4. málsgr. 

Í stað orðsins „lífeyrishækkunar“ í 5. málsgr., sem verður 6. málsgr. sömu 
lagagreinar, komi orðið: lífeyrishækkana, og aftan við málsgreinina bætist: og upp- 
bóta samkv. 3. og 4. málsgrein. 

2. gr. 

Lög þessi öðlast gildi þegar í stað. 

Gjört í Reykjavik 19. maí 1980. 

Kristján Eldjárn. 

(L. S.) 

Svavar Gestsson.


